
				এই পাতাটির মুদ্রণ সংশোধন করা প্রয়োজন। 
১২২
আমেরিকার নিগ্রো মুরব্বিবা যাদের মানুষ বলে স্বীকার করে না, সেখানে কোন কিছু করার মানেই পাইকারী হিসাবে হত্যা। পাইকারী হিসাবে হত্যার জন্য নিগ্রোরা কি প্রস্তুত হবে? নানা চিন্তায় চিন্তিত হয়ে “হে মারকেটের পাশের পার্কে উইলী আশ্রয় নিলে। সে যে বেঞ্চে বসেছিল সেই বেঞ্চে আরও দুই জন নিগ্রো বসেছিল। নিগ্রো যখন কথা বলে, তখন তাদের কথা শেষ হয় না, আবার যখন চুপ করে থাকে তখন একেবারে চুপচাপ। তখন উভয় নিগ্রোই চুপচাপ ছিল। হঠাৎ একজন বললে, “তবে লােকটাকে পাওয়া যাবে না, চল অন্যত্র যাই।” দ্বিতীয় নিগ্রো বললে, ইংলিশ পাড়াটা ঘুরে আসা যাক, হয় সেদিকেই গেছে। মাথার টুপিটা দেখলেই বুঝতে পারব। লােকটা নিশ্চয়ই আমাদের মত কালে, মাথায় টুপি এবং সেই টুপিতে ইউনিয়ন জ্যাক রয়েছে। উঠো, আর বসে থাকলে চলবে না।
দুটো নিগ্রো একটু দুরে যাবার পরই উইলী টুপি হতে ইউনিয়ন জ্যাক খুলে ফেলল এবং একটি ভাষ্টবিনে ফেলে দিয়ে পুনরায় বেঞ্চটাতে বসল। উইলীর চিন্তা হল, তবে কি ম্যাক তার সংগে প্রতারণা করেছে? হতে পারে, একবার পরীক্ষা করা চাই। সে ফিরে চলল ম্যাকের ঘরের দিকে। পথে দেখা হল সেই দুটি নিগ্রোর সংগে। উপযাচক হয়ে কথা বললে নিগ্রোরা ভাবে লােকটা নিশ্চয়ই দরি, সে তাদের কাছ থেকে কিছু চায়।
উইলী বলছিল, “দিনটা বেশ পরিষ্কার।” বেশ পরিস্কার বস, আপনি কি এদিকেই থাকেন? কেন বলত?
তেমন কিছু নয়, এদিকের ইংলিশ নিগ্রোগুলি শুধু খেতে আর শুতেই জানে।
।

